
Batzordearen 3. bilkura (2023.07.04) – Idatzizko prozedura 

Jarraipen Batzordearen barne-araudiaren 9. artikuluan ezarritakoarekin bat etorriz, eta 

Batzordeko lehendakariaren erabakiz, 2023ko uztailaren 4an, Euskadiko Jarraipen 
Batzordearen deialdi bat ireki zen, idatzizko prozeduraren modalitatean, Batzordeko kide 
guztiei 15:59tan bidalitako posta elektronikoaren bidez. 
 
Batzordearen idatzizko prozedura horren helburua zen FEADER interbentzioen hautaketa-
irizpideei buruzko dokumentuaren bertsio berri bat onartzea (dokumentuaren 2.0 bertsioa, 
Batzordeko kideei uztailaren 4ko mezu elektroniko berean aurkeztua). Proposatutako bertsio 
berri horretan, zehazki, 6872 interbentzioaren hautaketa-irizpideak sartu ziren (6872 
Interbentzioa - Landa-inguruneko oinarrizko zerbitzuetako inbertsioak), kontuan hartuta 
aurretik onartutako bertsioan (dokumentuaren 1.2 bertsioa) interbentzio hori hautatzeko 
irizpideak definitu gabe geratu zirela. 
  
Proposamen horri buruzko oharrak egiteko epeari dagokionez, kontuan hartuta, alde batetik, 
oso eguneratze espezifikoa zela, eta, bestetik, prozedurak atzeratu egin zitzakeela laguntza-
deialdia argitaratu aurretik egin behar ziren gainerako administrazio-izapideak, hori dela eta, 
Batzordeko Idazkaritzak erabaki zuen alegazioak aurkezteko epea laburtzeko baldintzak 
betetzen zirela, barne-araudiaren 9. artikuluko 9. paragrafoan ezarritakoa aplikatuz. 
Horrenbestez, alegazioak aurkezteko azken eguna uztailaren 11 ezarri zen. 
 
Ezarritako epearen barruan bi alegazio aurkeztu ziren, Kudeaketa Agintaritzak desegokitzat 
jo zituenak. Hori dela eta, Idazkaritzak, uztailaren 12an, aldeko irizpena bidali zien 
Batzordeko kideei, hautaketa-irizpideen dokumentuaren 2.0 bertsioari dagokionez, eta 
jasotako alegazioak eta Kudeaketa Aginteak alegazioak ezesteko emandako argudioak bertan 
erantsi zituen. 

Sinatuta. Inaxio Alguacil Barrenetxea 

 
 

Gasteiz, 2023ko uztailak 12 


